
Frumvarp til fjarskiptalaga 
Umsögn Landssíma Islands hf.

Landssíma íslands hf. hefur borist beiðni frá samgöngunefnd Alþingis um umsögn 
fyrirtækisins um frumvarp til fjarskiptalaga. Landssími Islands fagnar almennt þeirri 
stefnumörkun sem fram kemur með frumvarpinu, þ.e. að stuðlað sé að virkri 
samkeppni á fjarskiptamarkaði til hagsbóta fyrir neytendur, atvinnulífíð og 
þjóðfélagið í heild. Það er Landssímanum mikilvægt að sem gleggstar reglur gildi 
um réttindi og skyldur fyrirtækja sem bjóða þjónustu á fjarskiptamarkaði. I frumvarpi 
til nýrra laga um Póst- og fjarskiptastofnun er skerpt á valdmörkum einstakra 
eftirlitsaðila á markaðinum í því skyni að eyða óvissu fyrirtækja um lögsögu 
stjómvalda, en ekki verður frekar fjallað um þau efni hér. Þá er sjálfsagt og beinlínis 
skylt að laga íslensk fjarskiptalög að tilskipunum sem gilda á Evrópska 
efnahagssvæðinu um þessi efni og leggur Landssíminn áherslu á að fá að starfa í 
samræmi við þær reglur sem Evrópurétturinn setur á hverjum tíma og gilda á 
stærstum hluta hins Evrópska efnahagssvæðis.
Fmmvarpið miðar í flestum greinum að því að tryggja hliðstætt starfsumhverfi 
íslenskra ijarskiptafyrirtækja á við það sem gildir í þorra annarra Evrópulanda. Er þar 
einna mikilvægust sú stefnumótun sem er að finna í V. kafla frumvarpsins um opinn 
aðgang að netum og þjónustu, en eitt meginmarkmið ljarskiptalöggjafar er að aðvelda 
keppinautum Landssímans aðgang að fjarskiptanetum og þjónustu. Þó vekur athygli 
að í nokkmm mikilvægum þáttum er nýjum aðilum á fjarskiptamarkaði tryggður 
ríkari réttur til aðstöðu og aðgengis en samræmdar reglur Evrópusambandsins mæla 
fýrir um. Jafnframt er óhjávæmilegt að benda á að fmmvarpið er í nokkrum greinum 
óljóst, þannig að það kann að verða uppspretta deilna um framkvæmd síðar meir. 
Landssíminn telur mikilvægt að skýra þau ákvæði í meðfömm þingsins, þannig að 
mögulegur misskilningur á þeim torveldi ekki samskipti fyrirtækja og eftirlitsaðila í 
framhaldi af setningu laganna.
Verður nú vikið að einstaka álitaefnum og afstaða Landssíma íslands til þeirra skýrð: 
Samtengisamningar, sbr. VI kafli frv.
I VI kafla fmmvarpsins em ítarleg ákvæði um gerð samtengisamninga milli 
fjarskiptafyrirtækja, sem ætlað er að tryggja að fjarskiptarekendur geti tengt 
fjarskiptanet sín og á þann veg þjónað viðskiptavinum með greiðum tengingum burt 
séð frá því hver á netin sem einstakir viðskiptamenn tengjast við. Akvæði um 
samtengisamninga taka einnig mið af þeim markmiðum Evrópusambandsins að 
tryggja opin aðgang að gmnnetum sem fjarskiptafyrirtækin hafa byggt upp og miðast 
því fyrst og fremst við talsímaþjónustu yfir fastanet. Hvað þessa þjónustu varðar er 
það afstaða Evrópusambandsins að nauðsynlegt sé að tryggja öllum aðgang að 
þessum netum á kostnaðarverði með hæfilegri álagningu. Landssíminn hefur engar 
athugasemdir við þau ákvæði sem að þessu lúta. Þar hlýtur fyrirtækið að lúta jafn

ítarlegum afskiptum af viðskiptareglum og verðlagi og önnur hliðstæð fyrirtæki í 
Evrópu.
I tengslum við stofnun hlutafélags um rekstur Póst- og símamálastoínunar í árslok 
1996 ákvað Alþingi að afnema skyldi alla langlínutaxta á Islandi og gera landið allt að 
einu gjaldsvæði í talsímaþjónustu. Þessi ákvörðun kom til framkvæmda ári síðar og 
lækkaði stórlega samskiptakostnað út um land. Þessi ákvörðun tók hins vegar ekki til 
gagnaflutningsþjónustu enda örðugra við að eiga þar sem rafrænir gagnaflutningar 
fóru einkum um leigulínur, sem ekki samnýttust fyrir fleiri aðila og kostnaður stóð því 
í nánu sambandi við lengd á línum. Fyrir lá að endurskoða gjaldskrár fyrir leigulínur 
og lauk því verki í september sl. Sú endurskoðun leiddi til verulegrar lækkunar á leigu 
fyrir burðarmeiri línur og þá mest á lengri vegalengdum. Þessi breyting skýrðist m.a. 
af miklum endurbótum á tæknibúnaði sem eykur flutningsgetu línunnar þannig að 
fastakostnaður á einingu hefur lækkað til muna.
Landssíminn hefur gert það að metnaðarmáli að auka mjög flutningsgetu og 
hagkvæmni í gagnaflutningum milli allra þéttbýliskjama um landið. I því skyni hefur 
fyrirtækið byggt upp svonefnda ATM-þjónustu, sem gefur færi á samnýtingu leigulína 
sem gagnaflutningsdeild Símans tekur á leigu af grunnnetinu á sömu kjömm og 
samkeppnisaðilum Símans býðst. Þetta sama þjónusta er keyrð um allt land og hefur 
verið reynt að fjölga tengipunktum til að draga úr kostnaði viðskiptamanna af 
flutningi um leigulínu inn í hnútpunkta sem nýtast við að auka framboð á ATM- 
þjónustu..
ATM-þjónusta hefur ekki jafn ótvíræða kosti á litlum markaði eins og í stærri löndum 
þar sem gagnaflutningur er mun meiri. Þrátt fyrir það hefur verið reynt að byggja 
ATM-þjónustu upp með þeim hætti að hún nái sem víðast um land og gjaldskránni 
hefur verið hagað þannig að verði fyrir þjónustuna á landsbyggðinni er haldið í 
lágmarki. Því má segja að ATM-þjónusta sé því sem næst landsdekkandi, en 
vemlegur munur er á rekstrarkostnaði á höfuðborgarsvæðinu annars vegar og úti á 
landi hins vegar. Astæða þessa mismunar er fyrst og fremst hár leigulínukostnaður 
við að tengja stöðvar úti á landi til Reykjavíkur. Því er afkoman af rekstri þessa öfluga 
gagnaflutningskerfis stómm betri á þéttbýlissvæðinu við Faxaflóa, þar sem mest 
viðskipti er að hafa, en úti í hinum dreifðari byggðum. Þrátt fyrir það hefur Síminn 
talið mikilvægt að hraða uppbyggingunni út um land, bæði til að treysta forsendur 
atvinnurekstrar á landsbyggðinni og eins til að þjóna stómm viðskiptamönnum á 
höfuðborgarsvæðinu sem þurft hafa tengingar úti um land. Það sem vantað hefur upp 
á að umferðartekjur á dreifbýlli svæðum tryggðu rekstur kerfisins hefur Síminn talið 
sig vinna upp í sterkari markaðsstöðu við þjónustu fyrirtækja á þéttbýlissvæðunum.
Eins og kunnugt er hefur Reykjavíkurborg í samvinnu við nýtt fjarskiptafyrirtæki lagt 
sérstakt ljósleiðaranet í Reykjavík þannig að unnt verði að þjóna fyrirtækjum í 
Reykjavík um sérstakt íjarskiptakerfi. Rökin em augljóslega þau að á þessu svæði sé 
ábatasamra viðskipta að vænta og því geti verið gróðavænlegt að hafa sérgreint net 
fyrir þennan hluta landsins og þá viðskiptamenn sem þar em. Þannig verði komist 
undan hluta af þeim kostnaði sem felst í því að halda öflugu flutningskerfi um allt 
land.
Við þessu er ekkert að segja, alveg þar til kemur að því að þeir sem kjósa að reka 
sérstakt Reykjavíkumet vilja fá aðgang út um land. Slíkan aðgang fá þeir í

talsímakerfunum enda er þar gert ráð fyrir því að tiltekin verðjöfnun geti komið til þar 
sem um alþjónustu er að ræða. Enn hefur ekki verið kallað eftir jöfnunargjöldum á 
talsímaþjónustu í dreifbýli og af hálfu Landssímans eru ekki uppi áform um að gera 
það að svo stöddu þótt augljóst sé að hlutfall kostnaðar á móti tekjum er og verður 
stórum hærra við fjarskiptaþjónustu í dreifíbýli en þéttbýli. Lagaramminn um 
alþjónustu í talsímaþjónustu tryggir þó möguleika á verðjöfnun ef verulegur halli 
verður á þessari þjónustu á tilteknum svæðum.
Ofangreindum aðstæðum er hins vegar ekki til að dreifa í gagnaflutningskerfum. Þar 
leyfist engin verðjöfnun skv. reglum EES réttarins.Vegna þessa eru óheppileg 
ónákvæm ummæli í athugasemdum með 23. gr. frumvarpsins þar sem segir að ATM- 
þjónusta falli m.a. undir ákvæðið. Þessi ummæli eru óheppileg ekki síst í ljósi þess að 
víðast hvar hefur enn ekki verið tekin afstaða til þess hvort ATM-þjónusta lúti 
samtengireglum. Samkvæmt upplýsingum frá OFTEL, efitirlitsaðilanum á Englandi, 
hefur til að mynda ekki verið tekin afstaða til þess þar í landi hvort ATM-þjónusta lúti 
samtengireglum.
Einhver kynni að halda að þessi ummæli í athugasemdum frumvarpsins þýði að gera 
eigi hliðstæða samtengisamninga um “ATM-netið” og gera skal um talsímaumferð. 
Það er þó augljóslega alveg fráleitt því “ATM-net” er ekkert annað en þjónusta ofan á 
leigulínum sem hver sem er getur tekið á leigu til að bjóða þessa þjónustu. Er því 
eðlilegra að talað sé um ATM-þjónustu en ATM-net. Um opinn aðgang að þessum 
leigulínum gildir f9. gr. frumvarpsins og ekki er um það deilt að gjaldtaka fyrir 
aðgang að leigulínum skuli byggja á kostnaði. Landssíminn túlkar þessi ummæli í 
greinargerð því þröngt þannig að einungis sé átt við að skylt sé að tengja saman 
leigulínur sem ATM-þjónusta er boðinn á, en ekki sé átt við að aðgangur að 
þjónustunni sem slíkri skuli boðinn á kostnaðargrunni.
Ef á hinn bóginn ætti að líta á þessi ummæli í greinargerð sem ígildi lagatexta og 
skilja þau þannig að skylt sé að gera samtengisamning á hliðstæðum grunni og gildir 
um talsímaumferð, þá leiddi það óhjákvæmilega til hækkunar á gjaldskrá ATM- 
þjónustu, því kostnaður hennar lækkar ekki þótt umferð sé beint um annað net þegar 
til Reykjavíkur er komið. Landssíminn tekur línur á leigu skv. sömu gjaldskrá og allir 
aðrir geta gert, byggir upp þjónustu á þessum línum og hefur af þeim allan kostnað, 
bæði í Reykjavík og úti um land. Allir aðrir eiga sama kost en kjósi þeir að byggja 
upp eigin þjónustu á höfuðborgarsvæðinu standa engin rök til þess að þeir geti krafist 
flutnings um leigulínur sem flytja ATM-þjónustu Símans á öðru verði en hverjum 
öðrum viðskiptamanni stendur til boða. Ef skylda ætti þann sem rekur 
landsbyggðahluta kerfisins til að selja aðgang að því á meðaltalsverði, þannig að 
“höfuðborgarhlutinn” þyrfti aðeins að greiða hlutfallslegan kostnað fyrir aðganginn 
úti um land, þá liggur í augum uppi að annað tveggja yrði að draga úr kostnaði við 
rekstur landsbyggðarhluta kerfisins eða hækka gjaldskrá. Hvort tveggja rýrir 
þjónustu og til þess eru engin rök. Komi ekki annað firam í þinglegri meðferð telur 
Landssíminn því augljóst að rökræn sjónarmið leiði til þeirrar túlkunar að skylt sé að 
selja hverjum sem er aðgang að ATM-þjónustu fyrirtækisins, en með frjálsum 
samningum á viðskiptalegum grundvelli. Þetta er í samræmi við grunnsjónarmið 
EES-réttarins, sem miðar við frjálsa samninga sé annað ekki beinlínis tekið fram.
Samkeppni frá aðila sem einungis býður ATM-þjónustu á höfuðborgarsvæðinu mun 
að öllum líkindum raska þeirri verðstefnu sem beitt hefur verið. E f samkeppnisaðilinn

getur boðið lægra verð á höfuðborgarsvæðinu í krafti þess að reka ekki landsdekkandi 
þjónustunet og á þeim grundvelli dregið til sín viðskiptavini á höfuðborgarsvæðinu 
hlýtur verðið á landsbyggðinni að hækka. Samtengisamningur á kostnaðargrunni 
milli fyrirtækja sem reka “ATM-net” myndi auka á þessa erfiðleika 
landsbyggðarinnar, þar sem áhrif hans yrðu þau að aðili sem ræki kerfí sem 
einskorðast við höfuðborgarsvæðið eða hluta þess fengi aðgang að kerfi Landssímans 
utan höfuðborgarsvæðisins á undirverði. Með öðrum orðum samkeppnisaðili sem 
einskorðar sig við höfuðborgarsvæðið fleytir rjómann í viðskiptum á 
höfuðborgarsvæðinu (e. cream skimming) en ferðast síðan með viðskiptavini sína á 
afsláttarkjörum um leigulínur Landssímans út á landsbyggðina. Vandséð er hvemig 
slíkt fær samræmst markmiðum um greiðari aðgang landsbyggðarinnar að ódýrri og 
öflugri gagnaflutningi.
Að öllu þessu virtu og með hliðsjón af yfirlýstum markmiðum frumvarpsins að jafna 
stöðu landsbyggðarinnar með tilliti til atvinnuuppbyggingar og framþróunar í 
upplýsingatækni, verður að álykta sem svo að margnefnd ummæli í athugasemdum 
vísi almennt til skyldu til aðgangs og samtengingar á leigulínum sem bera ATM- 
þjónustu. Aðgangurinn að ATM-þjónustunni sem slíkri yrði hins vegar á 
viðskiptalegum forsendum en ekki þvinguðum afsláttarkjörum sem leiða myndu af 
hinum almennu samtengireglum talsímanetsins.
Samtenging farsímakerfa á kostnaðargrunni
Sem fýrr segir gætir í frumvarpinu tilhneigingar til að ganga lengra í því að setja 
íþyngjandi skyldur á stærsta fjarskiptafyrirtæki landsins en gerist í öllum þorra 
Evrópuríkja. Þannig er í frumvarpinu gengið út frá því að unnt sé að stýra 
verðmyndun í farsímakerfum með jafnmiklum stjómvaldsinngripum og gilda um 
talsímaþjónustu í fastanetinu. Þannig segir í lokamálslið l.tl. 1. mgr. 26. gr. að 
ákvæðið (þ.e. að gjöld fýrir samtengingu skuli byggjast á kostnaði) nái einnig til 
farsímafyrirtækja með umtalsverða markaðshlutdeild á fjarskiptamarkaðinum. Þessi 
sjónarmið hafa ekki verið talin ná til stærstu farsímafyrirtækja álfunnar heldur talið 
eðlilegt að verð á þjónustu þeirra við keppinauta á markaði þróist á grundvelli 
eðlilegra viðskiptasjónarmiða.
Ljóst er að Landssíminn hefur verulegan hluta sinna tekna af GSM-kerfinu og afkoma 
þess kerfis er mun betri en fasta netsins. Þessi staða GSM-kerfisins er ekki ólík því 
sem er í flestum öðmm Evrópulöndum en í öllum þessum löndum kostar vemlega 
meira að hringja inn í farsímakerfm en fastanetið. Þessi munur er þó jafnvel meiri 
hérlendis en víðast annars staðar. Skýringin er einkum lágt verð á þjónustu 
fastanetsins. Þótt verð á farsímaþjónustu sé einnig með því lægsta sem gerist á EES 
verður að viðurkenna að hægar hefur miðað í þróun margvíslegra verð- og 
þjónustutilboða hér á landi en almennt er í nálægum löndum og skýrist það af afstöðu 
samkeppnisyfirvalda sem hafa talið slík tilboð Landssímans geta verið skaðleg 
samkeppni. Um það verður þó ekki nánar fjallað hér.
Mikil uppbygging í fjarskiptanetum og ör tækniþróun, sem kallar á hærra áhættuálag 
vegna skemmri líftíma fjárfestinga og meiri afskriftir valda því að gjald fyrir 
farsímaþjónustu er snöggtum hærra hjá öllum farsímafyrirtækjum en gildir í 
símþjónustu í fastanetum. Bæði eru fastanetin að jafnaði mun eldri og byggja 
afkomu á fjölbreyttari tekjumyndun, m.a. vegna gagnaflutnings, sem enn er

óverulegur í farsímakerfunum. Þá hefur einnig verið talið mikilvægt að afkoma í 
þessum rekstri sé með þeim hætti að það hvetji til frekari uppbyggingar og aukinnar 
samkeppni. Munu afskipti Samkeppnisstofnunar og andstaða hennar við nokkur tilvik 
þess að Landssíminn lækkaði verð á þjónustu í GSM-kerfinu hafa verið skýrð með 
því, að lækkun gæti veikt afkomu samkeppnisaðila og þannig hugsanlega dregið úr 
samkeppni. Þótt forsvarsmenn Landssímans séu sér vel meðvitaðir um mikilvægi 
þess að haga verðlagningu ekki þannig að það geti teflt framtíð keppinauta í tvísýnu, 
telja þeir einsýnt að verð á þjónustu GSM símans muni færast nær verði í fastanetinu 
á komandi árum.
Umrætt ákvæði um samtengingu á kostnaðargrunni er dæmi um texta sem gæti sætt 
mistúlkun síðar meir. Því vill Landssíminn sérstaklega árétta að forsendur fyrir mati 
á kostnaðargrunni í fastaneti annars vegar og farsímanetum hins vegar eru gerólíkar. 
Þá er einnig rétt að taka fram, að réttur Póst- og fjarskiptastofnunar til úrskurðar í 
deilum um samtengigjöld er undantekningarákvæði, sem eingöngu getur komið til 
þegar ekki nást samningar á viðskiptalegum forsendum. Heimildin nær heldur ekki 
til þess að brjóta upp frjálsa samninga um efnið. Minnt skal á meginreglu íslensks 
réttar um samningafrelsi. Þessi meginregla endurspeglast í 2. mgr. 23. gr. 
frumvarpsins, þar sem segir að tæknileg og viðskiptaleg atriði skuli vera háð 
samkomulagi milli aðila. Slíkt samkomulag liggur þegar fýrir milli Landssímans og 
Tals hf. Hlutverk Póst- og fjarskiptastofnunar hvað varðar samtengingu farsímaneta 
mun því afmarkast við að hafa eftirlit með að Landssíminn gæti jafiiræðis gagnvart 
þriðja aðila sem óska samtenginga, sbr. 1. mgr. 25. gr. frumvarpsins. Landssímanum 
verður því væntanlega skylt að bjóða nýjum aðila á farsímamarkaði sama verð og í 
gildi er samkvæmt samtengisamningi fýrirtækisins og Tals. Ekki verður hins vegar 
unnt að skylda Landssímann til að ganga lengra og bjóða lægra verð, enda væri þá 
vikið frá grunnreglu 25. gr. um jafnræði.
I stefnumótunarplaggi sem framkvæmdastjórn Evrópusambandsins gaf nýverið út (sk. 
1999 review) segir m.a.:
“In shaping the broad policy principles for access and interconnection, the regulatory 
framework should not distort incentives for investment and innovation in services and 
infrastructure”.
Landssíminn telur að ofangreind túlkun fyrirtækisins á takmörkuðum áhrifum 
lokamálsliðar 1. mgr. 26. gr. sé í fullu samræmi við þessi sjónarmið 
framkvæmdastjómarinnar. Að öðmm kosti verður beinlínis dregið úr hvata til 
fjárfestingar í farsímakerfum og svigrúmi til að bjóða upp á nýsköpun og þróun á 
nýrri þjónustu.
Inniendir reikisamningar, sbr. 21. gr.
Landssíminn hefur varað eindregið við að teknir verði upp lögþvingaðir 
reikisamningar. Hvergi hafa fundist dæmi þar sem slík skylda er innleidd áður en 
uppbyggingu á einu landsdekkandi kerfi hefur verið lokið. Ástæðan er ofureinfold. 
Skyldan til innlendra reikisamninga dregur úr hvata til að ljúka við uppbyggingu 
farsímakerfisins á landsbyggðinni. Að þessu leyti eiga sömu rök við og vikið var að í 
kaflanum um samtengingu. Hvergi hafa heldur fundist dæmi um reiki innan sömu 
kynslóðar farsímakerfa. Hefur reiki yfirleitt verið kynnt til sögunnar þegar ný kynslóð

farsímakerfa er innleidd í því skyni að auðvelda aðgang nýs rekstrarleyfishafa að þeim 
landsdekkandi kerfum sem fyrir eru. Sem dæmi mætti nefna ef nýtt fyrirtæki sem 
rekur GSM 1800 kerfi á afmörkuðu svæði fengi reiki inn á landsdekkandi GSM 900 
kerfi.
Nú er uppbygging farsímakerfis Landssímans svo vel á veg komin að ætlað er að 
lokið sé uppbyggingu á öllum þorra þeirra staða þar sem ætla má að nægjanleg 
viðskipti séu til að reka stöðvar árið um kring með ábatasömum hætti. Landssíminn er 
í þeirri sérstöku stöðu að samkeppnisyfirvöld meina honum að keppa í verði eða bjóða 
hliðstætt val á áskriftarflokkum og öll önnur farsímafyrirtæki í Evrópu gera. í þessari 
stöðu hefur fyrirtækið litið svo á að það verði fýrst og fremst að keppa í gæðum. Til 
að tryggja stöðu á markaðnum hefur því verið ákveðið að leggja enn aukna áherslu á 
uppbyggingu farsímanetsins úti um land, einkum á ijölsóttum ferðamannasvæðum. 
Aætlanir um fjárfestingar og uppbyggingu á þessum grunni eru nú í vinnslu og var 
ætlunin að geta á næstu árum dregið fram þá staðreynd að Landssíminn bjóði 
samband sem víðast um landið. Mikið af þessum nýju stöðvum hefur fýrirsjáanlega 
ekki nægjanlega umferð allt árið til að uppbygging þeirra standi undir sér ein og sér. 
Það sem réttlætir þessa fjárfestingu og rekstur á mörgum erfiðum stöðum er einungis 
markaðslegt mikilvægi þess að bjóða upp á gott dreifikerfi. Ef leggja á keppinautum 
til þetta markaðslega forskot er íjárhagslegum forsendum fyrir frekari uppbyggingu á 
fámennari svæðum stefnt í hættu. Vandséð er hvers vegna Landssíminn ætti að bera 
fjárfestingakostnað þeirra sem vilja veita GSM-þjónustu án þess að hætta fé í 
uppbyggingu eigin stöðva.
Tilvísun í greinargerð með frumvarpinu til stöðunnar í Bandaríkjunum er misvísandi 
þar sem reiki milli einstakra fýlkja þar í landi er í eðli sínu mun líkara alþjóðlegum 
reikisamningum, enda er leyfum úthlutað í einstökum fýlkjum en ekki til 
Bandaríkjanna í heild, auk þess sem mismunandi tæknistaðlar geta gilt á milli svæða 
þar í landi. Hvað varðar Noreg, sem einnig er vísað til í athugasemdum frumvarpsins, 
er staðan sú samkvæmt upplýsingum frá Telenor/Telia Mobile, að innlendir 
reikisamningar hafa ekki enn verið innleiddir þar í landi. í upphaflegum 
leyfisskilmálum til Netcom og Telenor, vegna GSM þjónustu, var þeim heimilt en 
ekki skylt, að gera með sér reikisamning í Norður Noregi.
Athygli nefndarinnar er vakin á, að í sumum tilvikum hafa fyrirtæki boðið upp á 
innlenda reikisamninga án nokkurrar lagaskyldu, til að mynda í Sviss. Sýnist sú leið 
vera mun eðlilegri en sú sem lögð er til með frumvarpinu, enda byggja slíkir 
samningar á hreinum viðskiptasjónarmiðum.
Þótt yfirskrift 21. gr. vísi til innlendra reikisamninga þá miðar efni greinarinnar 
einvörðungu að því að tryggja samvinnu farsímafyrirtækja í afmörkuðum tilvikum á 
einstökum stöðum með ákvæði um reiki í einstaka radíóstöð, þar sem sérstakar 
aðstæður gera slíkt mikilvægt. Þetta er undantekningarákvæði sem aðeins kemur til 
skoðunar í þeim tilvikum að aðrar lausnir séu trauðla tækar. Af ákvæði 21. gr. 
frumvarpsins er ljóst að skilyrði þess að fjarskiptafyrirtæki geti átt kröfu á innlendum 
reikisamningi er að ekki verði ráðist í uppsetningu og rekstur farsímastöðvar vegna 
eðlis eða umfangs fjárfestingar eða þar sem aðstæður til uppsetningar og reksturs 
farsímastöðvar eru sérstaklega erfiðar. Þá er ennfremur gert að skilyrði að fyrirtæki 
sem geri kröfu um reiki ráði yfir eigin farsímakerfi þar sem því verði við komið.

Alkunna er að undantekningarreglu sem þessa verður í framkvæmd að skýra þröngt. 
Þá er minnt á að samkvæmt 1. gr. frumvarpsins er lögð áhersla á að markmið hinna 
nýju ijarskiptalaga sé að efla samkeppni á fjarskiptamarkaði. Virkri samkeppni á 
fjarskiptamarkaði verður best náð með hagkvæmri nýtingu framleiðsluþátta, sbr. til 
hliðsjónar 1. gr. samkeppnislaga nr. 8/1993.
A f framansögðu dregur Landssíminn þá ályktun að beinlínis verði óheimilt að mæla 
fyrir um skyldu til innlendra reikisamninga á grundvelli 21. gr. nema fyrir liggi að 
slíkt sé afdráttarlaust hagkvæmasti kosturinn. Ávallt þurfi að fara fram 
hagkvæmnismat þar sem fyrst yrði litið til möguleika fjarskipafyrirtækis til 
uppbyggingar eigin sjálfstæðra stöðva. Því næst yrði kannaður sá möguleiki að 
fjarskiptafyrirtæki sem óskar eftir reiki verði boðinn aðgangur að mannvirkjum fyrir 
eigin búnað, sbr. ákvæði 51. gr. frumvarpsins um aðgang að aðstöðu í umráðum 
rekstrarleyfishafa. Séu þessir kostir hagkvæmari en að leggja upp í gerð sérstaks 
reikiaðgangs að einstakri radíóstöð þá liggur í hlutarins eðli að óheimilt væri að 
þvinga fram þá niðurstöðu sem kann að vera kostnaðarmeiri og óhagkvæmari í heild 
sinni. Þegar þetta er allt virt saman mælir Landssíminn ekki gegn ákvæðinu sem 
hefur að mati fyrirtækisins e.t.v. mesta þýðingu í því að hvetja til samninga 
farsímafyrirtækja um hagkvæmar lausnir á sérstökum vandamálum á borð við þau 
sem um er fjallað í greininni.
Að síðustu skal tekið skýrt fram að skyldan til innlendra reikisamninga samkvæmt 
ákvæðinu kallar á verulegan undirbúning og Landssíminn lítur svo á að frestur á 
gildistöku ákvæðisins til 1. janúar 2001, sbr. ákvæði til bráðabirgða, sé sá tími sem að 
lágmarki þurfi að líða til áður en fyrirtækið verður í stakk búið að mæta kröfum um 
reiki samkvæmt ákvæðinu.

Alþjónustukvöð, sbr. IV kafli
I frumvarpinu er lagt til að til alþjónustu teljist m.a. gagnaflutningsþjónusta með 128 
Kb/s flutningsgetu. Hér er um að ræða sértækar aðgerðir til að styrkja forsendur 
atvinnu og mannlífs í dreifðari byggðum landsins, því fyrir liggur að yfir 95% 
landsmanna eiga kost á þessari flutningsgetu og þaðan af meiri. Það getur hins vegar 
verið mjög kostnaðarsamt að byggja flutningsnetið þannig upp að það nái til nær allra 
heimila á landinu, þótt fjöldinn sé ekki umfram 3000 og hlutfallið af símnotendum að 
sama skapi lágt. Til þessa þarf sérstakt átak sem Landssíminn áætlar að unnt sé að 
framkvæma á næstu þremur árum og þá mest fyrri tvö árin. Kostnaðurinn við 
íjárfestingu og rekstur þessa hluta símkerfisins verður ekki borinn uppi af afnota- og 
umferðargjöldum hlutaðeigandi símnotenda og því nauðsynlegt að leita leiða til að 
jafna þessum kostnaði við dreifða búsetu með einhverjum hætti. Landssíminn teldi 
margt mæla með því að þessi kostnaður væri greiddur með sérstökum fjárframlögum 
úr ríkissjóði fremur en jöfnunargjöldum á símaþjónustu, eins og frumvarpið gerir ráð 
fyrir. Reglur EES-réttarins og frumvarpið gefa kost á báðum þessum möguleikum og 
Landssíminn gerir út af fyrir sig ekki athugasemdir við þá leið sem í frumvarpinu 
fellst. Meginatriðið er að tryggja þau byggðapólitísku markmið sem frumvarpið 
byggir öðrum þræði á og það næst með þessari aðferð.
Til nánari glöggvunar á þeim álitaefnum sem tengjast heimildum til verðjöfnunar í 
íjarskiptaþjónustu er rétt að upplýsa eftirfarandi:

Samkvæmt EES-reglum er ekki heimilt að fjármagna með jöfnunargjaldi hvers kyns 
gagnaflutninga. Hefur Evrópusambandið verið mjög á varðbergi gegn 
jöfnunargjöldum en þó ekki gert athugasemdir við alþjónusturekstur á ISDN þjónustu 
líkt og gert mun vera í Frakklandi. Er þá væntanlega til þess litið að þessi þjónusta er 
í raun hluti af talsímaþjónustu og nýtir tækni og búnað sem henni tilheyra.
I III. kafla tilskipunar nr. 98/10/EB (svokallaðrar talsímatilskipunar) er fjallað um 
framboð á nánar skilgreindri þjónustu sem unnt er að fjármagna sem alþjónustu. 
Gildissvið alþjónustu er afmarkað í 4. gr. með tilvísun til samtengitilskipunarinnar nr. 
97/33/EB. Jafnframt segir að heimilt sé að leggja á viðbótarskyldu um framboð á 
fjarskiptaþjónustu en að slíka skyldu megi ekki fjármagna með skyldubundnu 
ffamlagi frá fyrirtækjum á markaðnum.
I samtengitilskipuninni segir í lokamálslið 1. tl. 5. gr. að einungis megi fjármagna 
með alþjónustukvöð nánar tilgreind atriði sem upp eru talin í 1. hluta viðauka I.1
Hvað varðar gagnaflutninga er vísað til gagnaflutnings eftir talbandi um mótald á 
hraða sem er að minnsta kosti 2.400 bitar/s, í samræmi við ITU-T-tilmælin í "V 
röðinni". Vafi hefur þótt leika á því, hvort undir þessa skilgreiningu geti fallið almenn 
gagnaflutningsþjónusta með 128 Kb/s flutningsgetu en sem ISDN þjónusta og þannig 
hluti af talsímaþjónustu telur Landssíminn þó að þessi ákvæði standi ekki í vegi fyrir 
því að ákveða alþjónustu á þessu sviði eins og frumvarpið miðar við.
I öllu falli er ljóst af greinargerð með frumvarpinu að eingöngu er átt við 
gagnaflutning um ISDN eða samnetið. Þá er afdráttarlaust samkvæmt EES-rétti að 
eingöngu er unnt að verðjafna vegna gagnaflutningsþjónustu á talsímaneti. 
Frumvarpstextinn er hins vegar ekki jafn skýr hvað þetta áhrærir og vísar með 
almennum hætti til gagnaflutningsþjónustu upp að 128 Kb/s. ISDN-þjónusta er nær 
því að vera talsímaþjónusta en nokkuð annað og er því orðalag frumvarpstextans
1 Um ræddur 1. hluti er svohljóðandi í íslenskri þýðingu.:
"1. hluti

Fasta almenna símanetið
Fasta alm enna sím anetið er alm enna sjálfvirka fjarskiptanetið sem  getur borið tal og  hljóð m illi 
netttengipunkta á föstum  stöðum  m eð 3,1 kH z bandbreidd, m eðal annars:

-  talsím i
-sím bréfasendingar í III. flokki, í samræmi v ið  ITU -T-tilm æ lin í "T-röðinni",
- gagnaflutningur eftir talbandi um m ótald á hraða sem  er að minnsta kosti 2 4 00  bitar/s, í samræmi við  
IT U -T -tilm æ lin  í "V röðinni" (undirstrikun Landssím ans).

A ðgangur að nettengipunkti endanotenda um eitt eða fleiri númer í innlendu númerakerfi.

Fasta almenna símaþjónustan samkvœmt tilskipun 95/63/EB
Föst alm enn sím þjónusta merki fasta þjónustustaði til að senda eða taka v ið  innanlands- og  
m illilandssím tölum  og  getur hún falið í sér aðgang að neyðarþjónustu (112), aðstoð sím am anns, 
upplýsingaþjónustu, alm enna sím sjálfsala, þjónustu sam kvæm t sérstökum  skilm álum  og /eða  sérstaka 
aðstöðu fýrir viðskiptavini sem  eru hreyfiham laðir eða hafa félagslegar þarfír.

A ðgangur endanotenda er um eitt eða fleiri númer í innlendu númerakerfí."

nokkuð misvísandi. Ef upp ætti að taka verðjöfnun á gagnaflutningsþjónustu almennt 
er fyrirséð að upp komi endalaus ágreiningsmál um hvaða fyrirtæki eigi að taka þátt í 
verðjöfnun og þá hver sé stofh til útreiknings framlags í alþjónustusjóð.
Ef ætlun þingsins er að mæla fyrir um að þorri heimila landsins fái aðgang að ISDN 
við hóflegu verði er nauðsynlegt að á 13. gr frumvarpsins verði gerð breyting sem feli 
efnislega í sér að eingöngu sé átt við gagnaflutningsþjónustu á talsímanetinu með 128 
Kb/s flutningsgetu. Með þessu yrði tryggt að fyrirtæki í talsímaþjónustu taki þátt í 
verðjöfnuninni og stofn til framlags í sjóðinn verði bókfærð velta viðkomandi 
fyrirtækja í talsímaþjónustu, sbr. 2. mgr. 15. gr. frumvarpsins. Um leið væri tekinn af 
vafí um hvort ákvæði 13. gr. frumvarpsins samræmist ákvæðum EES-samningsins.
Landssíminn hefur unnið mat á hversu mörg heimili eru utan svæða þar sem í dag er 
unnt að bjóða upp á ISDN-stofntengingar. Niðurstaða þeirrar áætlunar er að um sé að 
ræða 2-3000 heimili á dreifðustu byggðum landsins. Landssíminn mun að sjálfsögðu 
kappkosta að hraða ISDN-væðingu þessara heimila, en ljóst er að kostnaður mun leika 
á hundruðum milljóna og hætt er við að það taki u.þ.b. þrjú ár að ljúka verkinu.
Niðurstaða af öllu ofansögðu er að Landssíminn styður heilshugar það markmið 
ríkisstjómarinnar að tryggja aðgang landsmanna að gagnaflutningsþjónustu á 
talsímanetinu og að ISDN verði skilgreint sem alþjónustu. Tekur Landssíminn undir 
það mat frumvarpshöfunda að þetta nýmæli geti haft mikla þýðingu fyrir búsetu, 
atvinnuuppbyggingu og lífskjör í landinu. Ljóst er þó að allir aðilar á talsímamarkaði 
verða að leggja sitt a f mörkum með jöfnunargjaldaframlagi í alþjónustusjóð.
Aðgangur að heimtaug2, sbr. 20. gr.
Landssíminn hefur gert ráð fyrir að veita keppinautum aðgang að heimtaug með 
hliðstæðum hætti og gert er t.d. í Danmörku. Þetta mál tengist því að nauðsynlegt er 
að færa fastagjöld fyrir heimtaug til samræmis við kostnað en fastagjöldin hafa fram 
til þessa verið niðurgreidd. I bráðabirgðaákvæði II við frumvarpið er enda gert ráð 
fyrir að aðgangur að heimtaug skuli einungis heimilaður sex mánuðum eftir að Póst- 
og fjarskiptastofnun hefur ákvarðað fastagjöld fyrir talsíma til samræmis við kostnað 
og hæfílega álagningu. Er þetta eðlilegur umþóttunartími sem í engu mætti stytta. Að 
öðrum kosti væri Landssímanum beinlínis gert að bera þann kostnað sem því mun 
fylgja að opna fýrir aðgang að heimtaug. Er raunar löngu tímabært að færa fastagjöld 
fyrir talsíma til samræmis við kostnað. Þá vekur athygli hve stefht er miklu hraðbyri 
að opnun fyrir aðgang að heimtaug. Til samanburðar má geta þess að í Bretlandi, sem 
ávallt hefur verið í fararbroddi við að innleiða frjálsræði á fjarskiptamarkaði, er ekki 
stefnt að því að opnað verði fyrir aðgang að heimtaug fyrr en um mitt ár 2001.
Hitt er ljóst að ekki hafa verið þróaðar reglur í Evrópu um framkvæmd á 
sambærilegum ákvæðum. Fyrir liggur að rekstraröryggi neta verði umfram allt að 
tryggja.
I frumvarpinu er gert ráð fyrir aðgangi annarra fjarskiptarekanda að heimtaugum til 
notenda. E f aðgangurinn yrði óheftur og allir fjarskiptarekendur gætu sett upp hátíðni- 
búnað, svo sem HDSL og ADSL, er hætt við verulegum tæknilegum vandkvæðum.

2 Sjá um hugtakið heim taug í um fjöllun að neðan um orðskýringar

Vandamálið er að notendakerfíð er ekki hannað fyrir þessi not. Með sérstökum 
aðgerðum hafa símafyrirtæki þó fundið leiðir til að bjóða hátíðni-merkjaflutning um 
hefðbundnar simalínur. Hætt er við að óheftur aðgangur leiði til að kerfið verði varla 
nothæft. Ástæður þessa eru að eftir því sem hraði sambandanna eykst þá hækkar 
tíðnin sem notuð er og því aukast líkur á því að straumur á einni línu trufli straum á 
annarri. Mjög erfítt og kostnaðarsamt getur verið að finna slíkar truflanir og óljóst 
hver eigi að bera kostnað.
Landssíminn telur skylt að gera samgöngunefhd grein fyrir þessum fyrirsjáanlegu 
vandkvæðum, sem skapast kunna í framkvæmd. Fyrirtækið hefur hins vegar traust á 
að aðilar sem óska eftir aðgangi að heimtauginni hafi fullan skilning á að slíkur 
aðgangur þurfi að fylgja ákveðnum reglum og áskilur sé rétt til að binda aðgang að 
heimtaug skilyrðum. Þá treystir fyrirtækið því jafnframt að Póst- og íjarskiptastofnun 
mæli aldrei fyrir um aðgang nema rekstraröryggi neta verði að fullu tryggt. Að öðrum 
kosti verði ekki unnt að ábyrgjast lágmarksgæði í almennri talsímaþjónustu.

Önnur atriði
Skal nú vikið að öðrum atriðum sem Landssíminn telur ástæðu til að gera 
athugasemdir við.
Orðskýringar, sbr. 3. gr.
Heimtaug
115. tl. er hugtakið heimtaug notað yfir tengingu frá tengigrind símstöðvar að þeim 
búnaði sem gefur aðgang að innanhússlögn áskrifanda. Gerð er athugasemd við þessa 
hugtakanotkun sem er til þess fallin að valda ruglingi. í áraraðir hefúr sá skilningur 
ríkt að með heimtaug sé átt við tengingu úr götuskáp en ekki tengigrind símstöðvar. 
Tenging ffá tengigrind símstöðvar hefur verið nefnd notendalína. Er því lagt til að 
hugtakið notendalína verði notað í stað heimtaugar, en skýrt skal tekið fram að engin 
efnisbreyting felst í þessari tillögu.
Nettengipunktar
Gerð er athugasemd við að í síðari málslið 17. tl. er að finna efnisákvæði sem af 
lagatæknilegum ástæðum á ekki heima í orðskýringakafla laganna.
Breytingar á leyfisbréfi, sbr. 12. gr.
Þetta ákvæði frumvarpsins hefur á sér þann brag að Póst- og fjarskiptastofnun hafí 
einhliða heimild til að kynna breytingar á almennum heimildum eða skilyrðum 
rekstarleyfis vegna nýrrar löggjafar og lögfestingar EES-reglna. Nú er það svo að nýja 
löggjöf, ekki síst löggjöf sem leiðir af EES-samningnum, þarf að túlka og skýra. Því 
er eðlilegt að tekinn sé af allur vafi um að fjarskiptafyrirtæki fái að tjá sig áður en 
Póst- og fjarskipastofnun kynnir ákvörðun sína. Er því lagt til að upphafsorð 12. gr. 
verði svohljóðandi:
Póst- og JJarskiptastofnun er heimilt, að fenginni umsögn hlutaðeigandi 
fjarskiptafyrirtœkis, að breyta skilyrðum...

10



003
 L

Í

Sáttameðferð Póst- og fjarskiptastofnunar, sbr. 27. gr.
í þriðju málsgrein segir að almennir skilmálar sem Póst- og ijarskiptastofnun kann að 
setja fyrirfram um málsmeðferð skuli birtir í B-deild Stjómartíðinda. Telja verður 
eðlilegt að Póst- og íjarskiptastofnun setji sér almennar málsmeðferðarreglur, sem taki 
m.a. til málsmeðferðar samtengikaflans. Slíkt ákvæði á þó líklega betur heima í lögum 
um Póst- og fjarskiptastofnun. Því er lagt til að í þau lög komi hliðstætt ákvæði og er 
að finna í lokamálslið 1. mgr. 6. gr. samkeppnislaga, en þar segir að samkeppnisráð 
setji sér reglur um málsmeðferð.
Reikningar notenda o.fl., sbr. 30. gr.
I 30. gr. segir að símtöl sem eru gjaldfrjáls og símtöl vegna ráðgjafar á vegum 
félagslegrar þjónustu megi ekki vera sundurliðuð á reikningum. Landssíminn telur 
síðamefnda atriðið geta valdið erfiðleikum í framkvæmd þar sem ógjömingur er að 
vita hvaða viðskiptavinir annarra símafyrirtækja veita félagslega ráðgjöf e f um er að 
ræða venjuleg númer. Ábyrgð á því getur því ekki legið hjá útgefanda reikningsins. 
Því er lagt til að þessi regla eigi eingöngu við um gjaldfrjáls númer. Veitendur 
félagslegrar ráðgjafaþjónustu geta síðan veitt þjónustu sína um slík númer. Er því lagt 
til að eftirfarandi orð 3. mgr. 30. gr. falli niður:
“...og símtöl vegna ráðgjafar á vegum félagslegrarþjónustu ”■
Jafnframt er lögð til breyting á orðalagi 4. mgr. 30. gr. til að taka af allan vafa um að 
það sé þjónustuaðilans en ekki innheimtuaðilans að sjá til þess að getið sé um fjárhæð 
og forsendur yfirgjalds, enda er með öllu óeðlilegt að innheimtuaðili sem engin tök 
hefur á að koma umræddum skilaboðum á framfæri beri hér ábyrgð. Því er lagt til að 
upphafsorð 4. mgr. hljóði svo:
“Efsím töl berayfirgjaldskalþjónustuaðili ávallt getaþess í upphafi símtals....
Skráning símanúmera og upplýsingaþjónusta um símanúmer, sbr. 34. og 35. gr.
I 3. mgr. 34. gr. frumvarpsins segir að persónuupplýsingar sem skráðar em í 
símaskrám og upplýsingaþjónustu um símanúmer skuli takmarkast við þær 
upplýsingar sem þarf til að bera kennsl á áskrifandann nema áskrifandinn hafi veitt 
ótvíræða heimild til að meiri upplýsingar séu skráðar. Samkvæmt lokamálsliðum 2. 
mgr. 35. gr. er óheimilt að nota upplýsingar úr gagnagmnni símaskrár í öðmm 
tilgangi en að gefa út símaskrár eða fýrir upplýsingaþjónustu um símanúmer.
Fram kemur í athugasemdum í greinargerð með frumvarpinu að ákvæðin séu meðal 
annars samin með hliðsjón af tilskipun 97/66/EB um vinnslu gagna og friðhelgi 
einkalífsins í fjarskiptastarfsemi. í orðskýringakafla fmmvarpsins er áskrifandi 
skilgreindur sem einstaklingur eða lögaðili. I 3. mgr. 11. gr. tilvitnaðrar tilskipunar 
kemur hins vegar skýrt fram að ákvæðum sem þessum er fyrst og fremst ætlað að 
vemda einstaklinga þótt einnig beri að líta til lögvarinna hagsmuna lögaðila. I ljósi 
þessa telur Landssíminn að í frumvarpinu séu lögð til óþarflega íþyngjandi afskipti af 
skráningu og meðferð upplýsinga. Er því lagt til að allar takmarkanir á skráningu og 
meðferð persónupplýsinga takmarkist við upplýsingar um einstaklinga, en ekki 
lögaðila.

Innanhússlagnir, sbr. 38. gr.
Ákvæðið mælir íyrir um verulegar breytingar frá gildandi framkvæmd og skapar því 
ákveðna óvissu um framhaldið. Landssíminn leggur áherslu á að mikilvægi þess að 
reglur þær sem Póst- og fjarskiptastofnun er falið að setja liggi fyrir sem allra fyrst og 
að þær tryggi aðgang starfsmanna fyrirtækisins að húskössum og jafhframt vemd 
íjarskipta.

Reykjavík, 9. desember 1999


